Ақтөбе облысы, Ақтөбе қаласы 

№ 8 жалпы білім беретін орта мектебі КММ

Бастауыш сынып мұғалімі Султанова Гульмира Кадыровна

Сабақ тақырыбы: «Еңбектің наны тәтті»

Құндылық: Дұрыс әрекет

Қасиеттер: Еңбексүйгіштік, табандылық, еңбекқорлық, қамқорлық….
	Сабақ мақсаты:

«Еңбек» адамгершілік құндылығы туралы түсініктерін кеңейту.

Міндеттері: — Еңбектің адам өміріндегі мәні туралы түсінік беру;
— Оқушылардың еңбек етуге деген қызығушылықтарын дамыту;
— Еңбексүйгіштікке тәрбиелеу;
	Ресурстар:
оқулық, дәптер, маркер, ән мәтіні, инербелсенді тақта.

	Сабақ барысы:

1.Ұйымдастыру кезеңі.

Біз әдепті баламыз,

Біз ерекше боламыз,

Қонақтарды көргенде,

Сәлеметсіздер ме! – деп

Сәлемдесіп аламыз.

Мұғалім сөзі: Балалар, мен сендерді бүгінгі сабақта көргеніме қуаныштымын. Сендердің күлімдеген жүздеріңді көріп сүйсініп тұрмын. Қазір біз сабағымызды тыныштық сәтімен бастайық.

2. Тыныштық сәтi.
— Балалар,табиғаттың ғажайып сыйлықтарын көру үшін, бізді әдемі, сиқырлы кілем апарады. Кілем үстінде көзімізді жұмып отырайық. Біз сиқырлы кілеммен ұшып келеміз. Қараңдаршы, жұлдыздардың түстері әр түрлі, жымың қағып біздің келгенімізге қуанып тұрғандай.

Біз көгілдір түске боялған әдемі өзен, көлдер, теңіздер мен мұхиттардан өтіп, әдемі ақша бұлттардан асып, бір ғаламат бейтаныс ғарыштарға барып, өзіміздің жерімізге келдік. Ал, балалар, енді көзімізді ашайық. 1,2,3…..
— Балалар көз алдарыңа не елестеді, нені көрдіңдер? Балалардың жауаптарына қарай сұрақтар қойылады.
— Ал, балалар енді қайда келдік? Бұл жылдың қай мезгілі? Бұл жерде не көріп тұрсыңдар? Табиғат құбылыстарының қандай екенін және олардың тірі табиғат не өлі табиғатқа жататынын ажырата білу.
— Балалар біз табиғатқа саяхаттадық, енді кішкентай періштенің сиқырлы кілемімен қайта сыныбымызға оралайық.

1. Үй тапсырмасын тексеру

«Обал деген не?» Мәтінді оқып келу, мазмұнын айту.
Әңгімелесу
— Еңбек дегеніміз не?
— Еңбек ету адамға қажет пе?
— Еңбек адамға не үшін қажет деп ойлайсыңдар?
Адамға өмір сүру үшін ең алдымен не қажет деп ойлайсыңдар?
Адам өмір сүру үшін қажеттер: Ауа, су, тағам, нан, киім, жарық, жылу, білім, денсаулық, үй, көлік.

Еңбек дегеніміз – адамның өмір сүруі үшін қажетті іс — әрекеті.

Еңбек етпеген ішіп — жемейді
(халық мақалы)
«Еңбектің пайдасы» деген сөзге оқушылар топпен жұмыс жасау.
Еңбектің пайдасы – тәрбиелейді, жігерлендіреді, күш береді, қуантады, бақытты етеді, өмір сүруге үйретеді, үнемшіл болуға үйретеді, ширатады, шынықтырады.
Балалардың жауаптары тыңдалып болған соң, мұғалім толықтырып, адамның өмір сүруіне қажеттінің барлығы еңбекпен келетінін түсіндіріп кетеді.
Сахналау
Қайдан келдің бауырсақ? Ө. Тұрманжанов
Дастарқанда шашылып,
Жатты аппақ бауырсақ.
Бауырсаққа қызығып,
Қарап тұрып көзін сап:
— Қайдан келдің, бауырсақ?
— Деп сұрады қуыршақ.
— Дүкеннен келдім Нан сатқан,
— Деді оған бауырсақ.
— Дүкенге келдің қай жақтан?
— Наубайдан келдім нан жапқан.
— Наубайға келдің қай жақтан?
— Дирменнен келдім ұн тартқан.
— Диірменге келдің қай жақтан?
— Даладан келдім кең жатқан.
Жер – анам менің көсілген,
Диқандар мені өсірген.
— Нан дастарқанға қандай еңбекпен келді екен?
Ас атасы – нан. – Нанды құрметтеудегі қандай тыйым сөздерді білеміз?
Көп еңбек ететін адамды
— Қызыға еңбек ететін адамды қандай адам дейміз?
Еңбекті сүйетін жанды — Еңбекқор
— Еңбекқор болу бұл қандай қасиет?
Еңбектің адам өміріндегі алатын орны зор.
Еңбекпен өмірің жарқын. Еңбекшіл болу үлкен қасиет.
	Ескерту

	2. Дәйексөз.

Еңбек етсең ерінбей ,

Тояды қарның тіленбей.

(Халық даналығы)
	

	3. Оқиғаларды әңгiмелеу

Мысал әңгіме Б. Әділов.

Қара пышақ дүкеннен шығып, ас үйге келген соң тыным таппады. Нан турады, пияз аршыды, әйтеуір тамақ дайындалып, ас қамдалса, қолдан түспейтін болды. Ол жалқау еді. Бала кезіндегі. «шалқайып жатсам» деген арманы есіне түсіп, жылап та алатын. Бір күні Қара пышақ ауыр еңбектен құтылудың оңай жолын тапты. Иесінің көзін ала беріп, еденнің жырығына қойды да кетті. «Болды,- деді ол қуанып. – Енді еңбекті желкемнің шұқыры көрсін!… Ай өтті, жыл өтті. Қара пышақ орнынан қозғалған жоқ. Оның қайда жатқанын ешкім білмейтін еді. Бір күні:
— Әй, туысқан, — деген дауысқа елең етіп қараса, еденнің жарығынанжылтылдаған көз сығалап қарап тұр екен. Бірден таныды, баяғы өзімен бірге жасалған Сары пышақ. Өзі өте көңілді, жүзі жарқ — жұрқ етеді. Сұлуланып кетіпті.
— Төмен секір, — деді Қара пышақ.- бірге жатайық. Бізді ешкім білмейді.
— Ол жерде не бар?
— Жатамыз, ұйықтаймыз, демаламыз. Ой, қандай рахат!
— Ал жұмысты кім істейді?
— Жұмыс бізсіз де істеледі.
— Рахмет! – деді Сары пышақ.
— Еңбектен қашқанша, тер төгіп өлгенім артық. Еңбексіз өмір – сүреңсіз. Өзің – ақ жата бер, рахатыңа бата бер.
Қара пышақ, орнынан тұрайын деп еді, тұра алмады. Өне бойы тот басқан. Барлық жері сынып бара жатқандай сезінеді.

-Мысал әңгімедегі Қара пышақ қандай адамға ұқсайды?
-Сары пышақтың қандай ісі сендерге ұнады?
	

	№ 1 Шығармашылық іс-әрекет,топтық жұмыс.

Ойын: «Мақалдың жалғасын тап»

Жалқаудың … тәтті,

Еңбектің … тәтті.

Еңбек … ерінбей,

Тояды – … тіленбей.

Еңбек — … жеңбек.

Еңбек … жеткізер.

Ерлік … жеткізер.

1. Суреттерге қарап, еңбектің түрлерін анықтау.

2. Мамандық иелерін ата. (суреттерге қарап табу)

3. Еңбек құралдарының қолдану аясын тап.
	

	4. Топпен ән айту.

Көңілді ән: “Әр қашан күн сөнбесін”
	

	5. Үй тапсырмасы.

«Еңбек – бақыт бастауы»

Шағын әңгіме жазу
	

	6. Сабақтың соңғы тыныштық сәтi.

Д.Әлімжановтың «Еңбек» өлеңін оқу

Еңбек-гүлі өмірдің

Нұрланған өткір талаппен

Сәулеті биік өнердің

Табылған мықты тұрақпен

Еңбектіңөзек,тамыры,

Төселген шебер қолында.

Тартылмас табыс жанары,

Қайнаған қызу жолнда.

Еңбек сүйсең, ерінбе,

«Болсын десең – бір,екеу»,

Соқ балғаңды кезінде,

Сонда жатыр іске өрлеу.
	


